
• Edukiak eta edukitzailea zu-
zen baloratzea: Aseguru bat 
kontratatzean kontuan izan 
beharreko kontzeptu bat infra-
segurua da, hau da, aseguratu-
tako diru kopurua ondasunen 
balio erreala baino txikiagoa 
denean. Ondorioz, edozein 
ezbehar gertatzerakoan ez 
du galdutakoaren kostu osoa 
barne hartuko. Hau ekiditeko, 
behar bezala baloratu behar 

dira etxeko edukiak (altzariak, 
bitxiak…) eta baita edukitzailea 
ere (eraikina).

• Oinarrizko estaldura eta 
estaldura gehigarria: Poli-
zak barne hartutako arriskuak 
aseguru-etxearen arabera-
koak dira. Normalean, denek 
barne hartzen dituzte hu-
rrengo kalteak: suteak, leher-
ketak, ur-isuriak, fenomeno 

meteorologikoak (elurra, kaz-
kabarra eta tximistak, adibi-
dez), sarraila aldaketak, kalte 
elektrikoak eta ispilu edo kris-
talen apurketak. Baina oina-
rrizko estaldura honez gain, 
batzuetan gomendagarria da 
estaldura gehigarriak kontra-
tatzea; sorospena etxean edo 
bidaietan, larrialdietako la-
guntza medikoa, maskoten-
tzako asegurua…

• Erantzukizun zibila: Edozein 
aseguruko estaldura garrantzi-
tsuenetakoa erantzukizun zibila 
da, hau da, aseguratutako per-
tsonak edo etxebizitzak hiruga-
rren batzuei eragin diezaioken 
kalteak estaltzen dituenak. Ga-
rrantzitsua da ere estaldura ho-
nek dituen mugak ezagutzea.

• Ezbeharren berri ematea: 
Ezbeharrak, ezagutzen dire-
netik, zazpi eguneko epean 
jakinarazi behar zaizkio asegu-
ru-etxeari, polizan ez bada epe 
luzeagoa adostu. Hau bete-
tzen ez bada, aseguru-etxeak 
deklarazioa ez egiteagatik 
sortutako kalte-galeren erre-
klamazioa egin dezake.

• Kostua erabakitzean kon-
tuan hartzen dena: Poliza-
ren kostua hainbat eragileren 
araberakoa da, aseguratutako 
kapitalaz gain; aseguratua-
ren identitatea, etxebizitzaren 
eraikuntza urtea, posta kodea, 
etxebizitzaren erabilera eta 

bertan norbait bizi den edo 
ez, besteak beste. Honez gain, 
kontuan hartzen dute sistema 
elektrikoa edo hoditeria berriki 
aldatu diren edo ez.

• Gabeziak eta esklusioak: 
Poliza kontratatzean, asegu-
ru-etxeak gabeziako denbo-
ra tarte bat ezar dezake, hau 
da, polizak estaliko ez duen 
denbora tartea. Honez gain, 
estalduratik kanpo geldituko 
diren arriskuak izan ditzake-
gu polizan, adibidez, kalteak 
kanalizazio publikoek sortzen 
badituzte edo etxebizitza 
beste norbaiti alokatu baldin 
bazaio jakinarazi gabe.

• Aseguruak konparatzea: Gaur 
egun aseguru konpainia ugari 
ditugu merkatuan eta zaila izan 
daiteke eskaintzarik egokiena 
aukeratzea, hortaz, erabakia 
hartu aurretik prezioak eta es-
taldurak alderatu behar dira. In-
terneten hainbat konparatzaile 
daude eskuragarri.

ETXERAKO ASEGURURIK 
EGOKIENA AUKERATZEKO 
ZAZPI AHOLKU
Etxe berri batean bizitzera sartzerakoan, kontuan hartzen den lehenbiziko gauzetako 
bat asegurua da. Are gehiago, etxea hipotekatuta baldin badago, asegurua derrigorrezkoa 
da. Baina zaila izan daiteke aseguruen munduan murgiltzea eta guri hobe egokitzen 
zaigun poliza aukeratzea. Zalantzak baldin badituzu, hemen dituzu zazpi gomendio: 

ETXEA ZAHARBERRITZEKO GARAIA DA
Aurtengo ark i tektura 
joerek joan den urtekoei 
segida emanen diote, izan 
ere, pandemiak zerbait 
garbi utzi baldin badu, 
norbera bere etxean eroso 
egotearen garrantzia da. 
Ino iz  ba ino  denbora 
gehiago pasatu dugu 
barnean,  eta  ager ian 
gelditu dira gure etxearen 
arazoak. Orain,  zahar-
berritzeak egiteko garaia 
dugu. 

Argitasuna eta gela irekiak: 
Funtzio anitzeko espazioak gero 
eta ohikoagoak dira, etxean zein 
lantegian edo bulegoan. Gelak 
bateratzeak espazio handiagoak 
ekartzen ditu; argitasuna eta za-
baltasuna ematen dute eta fun-
tzionaltasunari malgutasuna 
ematen diete, espazioa hobe 
probestuz.

Kurbak bueltan dira: Paretetan, 
sukaldeko irlan, sofan, apalate-
gietan, igerilekuetan… kanpoan 
nahiz barnean, arku eta bobedek 
garrantzia hartuko dute aurten, 
arkitektura modernoko lerro zu-
zenen joerarekin kontrastatzen. 
Etorkizunera begira nagusituko 
den estiloa izanen da hau.

Jasangarritasuna erdigunera: 
Naturarekin halabeharrez lotua 
dago jasangarritasuna, ez bai-
tugu naturarik izanen mundua 
zaintzen ez badugu. Horregatik, 
etxe ekologikoak dira etorkizu-
na, eta horretarako erabaki gu-
ziak garrantzitsuak dira; energia 
iturriak, kokalekua, orientazioa, 
materialak…

Naturarekin bat: Arkitektura 
biofilikoa da nagusitzen ari den 
beste joera garrantzitsu bat, lan-
dareen eta eguzki argiaren era-
bileran oinarritzen dena. Naturak 
ongi sentiarazten gaitu eta sen-
tsazio hori etxera eraman nahi 
da. Baina ez da aski landare pare 
bat jartzearekin; espazio natura-
lak sortu nahi dira, zabalak eta 
askatasuna ematen dutenak.

ESTETIKA ETA DISEINU 
ZAINDUAK BARNEAN 
NAHIZ KANPOALDEAN

Aurrefabrikatutako etxeak: 
Jasangarritasuna eta digitaliza-
zioa uztartzeko aukera ematen 
dute aurrefabrikatutako etxeek; 
azkarrago, errazago eta mer-
keago egiten dira, eta etxe tra-
dizionalekin alderatuta, produk-
zioak gutxiago kaltetzen du 
ingurumena. Eraikin berriak 
egiteaz gain, zaharberritzeak 
egiteko ere erabil daiteke ekoiz-

pen modelo hau.

Material egokia aukeratzea: 
Etxearen fatxadan aukerak amai-
gabeak dira; entokadura (organi-
koak, mineralak, silikatozkoak…), 
zeramika (hainbat kolore eta aza-
lerakoak), gres portzelanikoa 
(konpaktua,  formatu handikoa…), 
harri naturala, beira eta beste 
hainbat material.

Teknologia berrien erabilera: 
3D inprimatzea eraikuntzara ere 
ailegatu da eta urtetik urtera 
gehiago erabiltzen den teknolo-
gia da. Materialaren iraunkorta-
sunari eta xehetasunetan lan 
egiteko ematen duen erraztasu-
nari esker, eraikin artistikoagoak 
egiteko aukera ematen du, baita 
klima ezegonkorrak dituzten es-
kualdeetan ere.

Estetika eta diseinua barnean bezain inportanteak dira kanpoan, ikusten den lehenbiziko 
gauza baita etxeko fatxada. Barnealdean bezala, jasangarritasuna eta berritasun 
teknologikoak nagusi dira kanpoaldean ere. Etxe berri bat egiten ari bazara edo 
besterik gabe zure etxeari ukitu berritzaile bat eman nahi badiozu, kontuan izateko 
hainbat erabaki hartu beharko dituzu: 

ETXETIK KANPO ERE  
GUSTURA EGOTEKO TXOKOAK

Barnealdean bezala, tendentzia 
eta modek kanpoko espazioa 
apaintzeko ideia asko ekarri diz-
kigute aurten ere. Gustuko dugun 
estiloa aukeratuz, itxura berria 
eman diezaiokegu etxeko lora-
tegi, terraza edo balkoiari:

Estilo mediterraneoa: Ukitu er-
laxatu eta bohemioko estiloa; 
sofak, besaulkiak, lanparak, ku-
xinak… eguraldi ederra ari duenean 
etxeko baratzea edo lorategia 
paradisu batean bihur dezakegu. 
Soken erabilera ere nabarmen-
tzekoa da, artisauen lanetan era-
biltzen baita. 

Elementu naturalak: Egurrezko 
altzariak, zuntz naturalak, terra-
kota, harri naturala… kanpoalde-
ko elementuek naturarekin bat 
egiteko hainbat material erabil 
ditzakegu. Akaberei dagokienez, 
terrazoak aukera kromatiko za-
bala eskaintzen du, konbinatze-
ko erraza.

Argitasuna: Argiztapena ere 
beharrezkoa izaten da kanpoan. 
Azken aldian modan daude lu-
minariak eta zintzilik jartzen diren 
festetako argiak, alaitasuna eta 
ikusgarritasuna ematen dutenak.

Pandemiak zerbait erakutsi 
badigu, kanpora atera-
tzearen plazera da. Jardin 
handi bat izan edo balkoi 
txiki bat izan, arnasgune 
garrantzitsua da etxearen 
kanpoaldea. 



Altzairua material ezin hobea da 
eraikuntzarako; iraunkorra, ja-
sangarria eta erabilera anitzekoa. 
Arkitektura eta estruktura inge-
niaritzako proiektuetan asko 
erabiltzen da, abantaila asko 
ekartzen baititu eraikuntza bat 
egituratzerakoan. 

ERAIKUNTZA AZKARRA
Altzairuarekin oso azkar egiten 
da lan, beraz, aproposa da batez 
ere eraikuntza lanek errepideak 
oztopatzen dituztenean edo in-
guruko eraikinetan kalteak sortzen 
direnean. Gainera, gastuak au-
rrezten laguntzen du.

Hala ere, eraikuntzan zein ma-
terial erabiliko dugun egoeraren 
arabera hartu beharreko erabakia 
da. Batzuetan altzairua ez da ma-
terialik egokiena, baina dituen 
onurak ezagutzeak erabakia hartzen 

lagunduko digu eta erabilera apro-
posa ematea erraztuko digu.

MOLDAGARRITASUNA
Material gogor eta zurruna bada 
ere, erabilera aldetik aukera zabala 
eskaintzen du. Altzairuzko profilekin 

espazio handi eta irekiak sor daitez-
ke, gero erraz bana daitezkeenak 
hainbat gelatan,  behin-behinean 
zein behin betiko. Gainera ezauga-
rri desberdinetako altzairuak daude, 
jasan beharko duen zamaren ara-
bera eta lortu nahi den emaitzaren 
arabera aukeratzeko. 

JASANGARRITASUNA
Altzairua guztiz birziklagarria da, 
are gehiago, mundu osoan ekoiz-
ten den altzairuaren %50a birzi-
klatua da. Honez gain, aurrefa-
brikatutako egiturak errazak dira 
muntatzeko, hondakinen sorkun-
tza murriztuz. 

ALTZAIRUAREN ABANTAILAK ERAIKUNTZAN
Hormigoiarekin batera, 
eraikin ikusgarriak eta 
i r a u n k o r r a k  e g i t e k o 
erabiltzen da altzairua. 
Gainera, ingurumenean 
kalte gutxien sortzen duen 
materialetako bat da.

ALTZAIRUA MATERIAL  
EZIN HOBEA DA 

ERAIKUNTZARAKO; 
IRAUNKORRA, JASANGARRIA 
ETA ERABILERA ANITZEKOA

Barrokismora buelta: Estilo 
barrokoan inspiratutako zera-
mikak ederrak, dotoreak eta 
atenporalak dira. Diseinu sofis-
tikatu eta deigarriko marmolak 
aukera ona dira edozein gelako 
lurzorurako.

Koloreak nagusi: Zeramikak 
eskaintzen duen aukera kroma-
tiko zabala abantaila handia da 
gela bat apaintzerakoan. Aurten 
kolore naturalak gailenduko dira; 
berdea, urdina eta akuamarina, 
baita pastel-koloreak ere, arrosa, 
menda eta salbia, adibidez.

Estiloak bateratuz: Estiloak 
konbinatzeko joera geroz eta 
gehiago ikusten da azken aldian; 
hasiera batean bateragarriak ez 
diruditen bi estilok emaitza 
ikusgarriak sor ditzakete eta 
gelari nortasun handia eman 
diezaiokete.

Muralak gure gelan: Gaur egun 
zeramikak aukera amaigabeak 
eskaintzen ditu eta diseinuak ge-
roz eta ederragoak dira, beraz, 
askorentzat paretetako papera 
ordezkatzeko alternatiba ezin 
hobea da, baita garbiagoa ere.

Naturaltasuna nagusi den garai honetan, zeramika 
ezinbesteko materiala da gure etxeetan. Elegantea da, 
forma eta kolore anitzekoa eta oso iraunkorra. Etxean 
zeramika jartzea gogoan duzuenentzako aurtengo 
tendentziak ekarri dizkizuegu:

ZERAMIKAK

LEIHO ZAHARRAK ALDATZERAKOAN 
KONTUAN IZAN BEHARREKOA
Leihoak etxe batek dituen elementu garrantzitsuenetakoak 
dira. Batez beste, 30 urte inguruko bizitza erabilgarria 
izan dezakete ongi zainduz gero, beraz, oso garrantzitsuak 
dira etxean.

Hain elementu iraunkorrak iza-
nik, garrantzitsua da leiho berriak 
aukeratzean norberari hobe 
egokitzen zaizkion leihoak au-
keratzea eta kontuan hartu 
beharreko alde inportanteenak 
ezagutzea.

KRISTAL HANDIAK  
ETA MARKO FINAK
Etxeak leku argitsu eta atsegina 
izan behar du, eta horretarako 
ezinbestekoa da argi naturala 
sartzen uztea. Baina leihoak al-
datzean, hartzen duten espazioa 
zabaldu ezean, ez dugu leku 
gehiagorik lortuko argi gehiago 
sartzeko. Konponbidea erraza da; 
kristal handiagoak eta marko 
meharragoak ahalik eta argi gehien 
sartzeko. 

MATERIALEN AUKERA 
ZABALA
PVC leihoak aspaldi nagusitu ba-
dira ere, ez da halabeharrez era-
bili beharreko materiala. Egurrez-
ko etxeetan eta eraikin histori-
koetan, adibidez, egurrezko 
markoek segitzen dute oraindik 
nagusi izaten, eta hauek estilo 
tradizionalekoak edo egungo 

minimalismora egokituak izan 
daitezke. Aluminioa beste auke-
ra on bat da; arina, erraza man-
tentzeko, gogorra eta iraunkorra.

ZURIAK, BELTZAK  
EDO KOLORETAKOAK
Zuria eta beltza dira markoak 
aukeratzean kolore ohikoenak; 
edozein estilorekin bateragarriak 
dira eta elegantzia ematen dute. 
Baina egurraren kolore naturala 
edo gris metalizatua ere aukera 
ona izan daitezke gure estiloaren 
arabera, eta azken aldian nabar-
mentzen hasi den kolorea da 
urdina. PVCko leihoetan, kontuan 
hartu behar da kolore ilunak 
gehiago berotzen direla, defor-
mazioak sortuz, beraz marko 
meharragoak erabiltzea gomen-
dagarria da.

Estetikaz gain, erabilgarritasu-
na ere kontuan hartu behar da; 
leihoaren kiderrak, adibidez, 
erabiltzeko errazak eta erosoak 
izan behar dute. Azken aldian 
gero eta gehiago ikusten dira 
sistema elektrikoak, urrutiko 
kontrol baten bitartez erraz era-
bil daitezkeenak, baita mugikor 
beratik ere.

ESTETIKAZ GAIN, 
ERABILGARRITASUNA ERE 

KONTUAN HARTU BEHAR DA

PUNTA-PUNTAKO BERRIKUNTZA TEKNOLOGIKOAK 
ITURGINTZAN ERE APLIKAGARRI
Azken berrikuntzak garrantzia hartzen hasiak dira 
etorkizuneko sukalde eta bainugelak diseinatzerako 
orduan. 

Teknologia eta jasangarritasuna 
maiz uztartzen diren bi kontzeptu 
dira, eta iturgintzan ere efizientzia 
geroz eta gehiago eskatzen da. 

HODITERIA  
ADIMENDUNA
Sistema domotikoak dira, hau da, 
automatizatuta daude eta tresna 
guztiak sistema bakarrean biltzen 
dituzte. Errekurtsoen erabilera 
optimizatzen dute, xahukeria eki-
dituz eta ingurumenari lagunduz. 
Gainera, gerta daitekeen edozein 
arrisku edo kalte aurreikusteko gai 
dira, hondatzeak eta ur-ihesak, 
adibidez. Instalazio osoa monito-
rizatzen dute sistema hauek, edo-
zein irregulartasun antzemanez 
eta kokaleku zehatza adierazten 
duen alerta bidaliz.

INGURUMENA  
ERRESPETATZEA
Joera jasangarriak eta mundua-
rekiko kontzientzia jendartean 
zabaltzen ari dira, eta beraz be-
zeroek geroz eta gehiago hartzen 
dute kontuan ingurumen-inpak-
tua. Jario mugatuko txorrota, 
dutxa eta zisternekin uraren era-
bilera murrizten da, baita faktu-
raren gastua ere.

LED TEKNOLOGIAK
Txorrotari ere teknologia adimen-
duna gehitu dakioke errendimen-
dua hobetzeko. LED argiekin, 
adibidez, uraren tenperaturari 
buruzko informazioa adieraz dai-
teke, kontsumoaren eta erabile-
raren inguruko kontrol handiagoa 
edukitzeko.

SMART ETXETRESNAK
Gaur egun plater eta arropa gar-
bigailuak, galdarak eta baita komun 
ontziak ere adimendunak izan 
daitezke. Sistema informatikoen 
bidez kontrolatu daiteke erabile-
ra; uraren tenperatura, zikloen 
programazioa… gainera, telefono 
mugikorrarekin sinkroniza dai-
tezke, guztia sakelakotik kontro-
latu ahal izateko. 

URAREN BIRZIKLAPENA
Etxean kontsumitzen dugun ur 
gehiena ur grisa bihurtzen da, hau 
da, ez da ur beltza (zikina) ezta 
zuria (edatekoa) ere. Joera berrie-
kin ur hau birziklatu eta berrerabil 
daiteke, lorategian edo komunon-
tzian, adibidez. Horrela, beste gisa 
naturan isurtzen eta kutsatzen 
bukatuko lukeen ura erabilera 
ziklora buelta daiteke.

KONDENTSAZIO  
GALDARA
Gaur egun gas galdarak dira be-
rogailu sistemarik ohikoenak, eta 
hauen barnean kondentsazio 
galderak dira efizienteenak. Etxe-
tik barrena erraz banatzen dute 
berotasuna eta ur beroa, energia 
aurrezten dute eta haien funtzio-
namenduari esker, erregaien 
kontsumoa eta gasen isurketa 
murrizten da.

BIOMASA BIDEZKO 
BEROGAILUA
Erregai alternatiba eraginkorra 

da biomasa, eta bero ponpen 
gisara, gero eta gehiago erabil-
tzen dira berogailu hauek. Hain-
bat erregai motarekin erabil 
daiteke; pelleta, egurra, oliba 
hezurrak… eta estufa gisa edo 
galdara tradizionalak bezala 
erabil daiteke. Garrantzitsua da 
kontuan hartzea sistema hau 
erabiltzeko araututako eta legeak 
onartutako ke-aterabide bat 
beharko dugula.

BERO PONPA DA SISTE-
MARIK EFIZIENTEENA
Momentu honetan merkatuko 

sistemarik efizienteena da, eta 
erabiliena bihurtzen ari da. Ener-
gia elektrikoaren bidez sortzen 
du beroa (eta hotza), aireko be-
rotasuna hartuz eta handiagotuz. 
Erabilera moldakorra dauka eta 
horri esker beroaren hedapene-
rako sistema askorekin erabil 
daiteke; tenperatura baxuko erra-
diadoreak, zoru erradiatzailea, 
fan coilak… Gainera, berotasuna 
airetik hartzeaz gain (aerotermia), 
uretik (hidrotermia) eta lurretik 
(geotermia) ere har dezake, eta 
energia fotovoltaikoaren hibrida-
tu daiteke kontsumoa guztiz 
deuseztatzeko.

HOTZARI AURRE 
EGITEKO HAMAIKA 
MODU
Berogailu sistema eraginkor batek energia eta dirua 
aurrezten laguntzen du, beraz, etxerako aukeratuko 
dugun berogailua ongi pentsatu beharreko erabakia da. 
Hauek dira gaur egun merkatuan dauden sistema nagusiak:

Efizientzia handiagoa nahi duzu? 
Sistema hauek nahiko eraginko-
rrak dira berez, baina energiaren 
kontsumoa oraindik gehiago 
optimiza dezakegu hainbat gau-
za kontuan hartuta, besteak bes-
te, erregulazio sistemak, etiketa 

energetikoa eta isolamendua.

Erregulazio sistema elektro-
nikoekin berogailuaren tenpe-
ratura automatikoki erregulatzen 
da, beharrezkoa baino gehiago 
kontsumitu ez dezagun. 

Etiketa energetikoaren bidez 
efizientzia maila jakin dezakegu 
Atik Gra kalifikatuta, A izanda 
mailarik optimoena. Horregatik, 
sistema berri bat aukeratu au-
rretik etiketari erreparatu behar 
diogu, kontsumo energetikoa-

ren, zarata mailaren eta efizien-
tziaren inguruko informazioa 
izateko. 

Etxean isolamendu termiko 
egokia edukitzea ezinbestekoa 
da berogailuaren funtzionamen-

dua guztiz efizientea izan dadin, 
energiaren galera murrizten bai-
tu eta tenperatura barnean man-
tendu. Isolamendua hobetzeko 
material egokiak erabili behar 
dira eta ihesak antzeman eta 
konpondu.

PASTEL ARROSA 
ETA GRISA  
Kolore paleta suabea da, etxe 
minimalista modernoentzako 
aproposa. Bi kolore hauekin 
tonu hotz eta beroen arteko 
oreka lortzen da, gelari neu-
traltasuna eta sentsazio lasai-
garria emanez.

HORIA ETA URDINA  
Konbinazio deigarria, uda go-
gora ekartzen diguna; itsasoa, 
zerua, legarra… elementu or-
ganikoak etxera ekartzeko 
modua da, gela informalen-
tzako aproposa. Freskotasun 
sentsazioa ematen du eta 
etxean oasi bat sortzeko au-
kera emanen digu.

URDINA  
ETA MARROIA  
Beige kolore naturala beroek 
ederki konbinatzen dute ur-
dinaren hoztasunarekin, ore-
ka eta naturaltasuna emanez. 
Konbinazio dotorea da hau 
eta etxeko edozein gelatan 
erabil daiteke; sukaldean, jan-
gelan, egongelan, komunean…

GRIS MINERALA  
Kolore dotorea eta lasaia da 
grisa, beraz, konbinatzeko oso 
erraza izan daiteke. Etxe tra-
dizional bati ukitu garaikidea 
emateko balio du, eta oso 
ongi funtzionatzen du estilo 
minimalista edota modernoa 
duten geletan.

LUR KOLOREAK  
ETA BERDEA  
Konbinazio lasaigarria da, izan 
ere, ikuspuntu psikologikotik, 
berdea naturaren, biziberri-
tzearen eta hazkundearen 
kolorea da, eta segurtasun 
sentsazioa ematen du. Tonu 
gris edo urdinekin nahastuta, 
elegantzia eta xalotasuna ema-
nen dio gelari. 

ZURIA ETA BELTZA  
Klas ikoetan k las ikoena,  
zuri-beltza edozein gelarako 
aproposa da eta ez du inoiz 
hutsik egiten. Ongi konbinatzen 
duten bi kolore dira, oreka eta 
elegantzia ekartzen dutenak. 
Horma zuriak eta altzari beltzak 
luxuzko gela bihurtzen dute 
etxeko edozein txoko.

Gure etxearen itxuraz 
aspertu bagara eta berritu 
nahi badugu, gelen kolorea 
aldatzea modu azkar, merke 
eta eraginkorra da guztiz 
itxuraldatzeko. Kolore 
aukerak infinituak izan 
daitezke, bakoitzak bere 
ezaugarriak ditu eta gelaren 
arabera aukeratu beharko 
ditugu. Aurten modan 
dauden kolore konbinazioak 
ezagutu nahi badituzu, 
hemen dituzu hainbat ideia 
zure etxerako: 

BETE DITZAGUN KOLOREZ GURE ETXEKO GELAK

ERLAXATZEKO ETA EGUNEROKOA AHAZTEKO GELA
Bainugelek aspaldi utzi zioten garbitasunari soilik bideratutako espazioak izateari; 
erlaxatzeko eta egunerokoa ahazteko gelak dira. Honek eragina du gelaren antolamenduan, 
dekorazioan eta funtzionamenduan. Ildo horri segituz, aurten hainbat tendentzia 
nagusitu dira:

TONU NEUTROAK ETA 
NATURA INSPIRAZIO GISA
Erlaxatzean pentsatzean, denoi 
etortzen zaizkigu burura elementu 
naturalak; zelaiak, zuhaitzak, ibaiak, 
loreak… hauek denak gure bainu-
gelara eramateko unea dugu, lan-
dareekin, paper pintatuarekin edo 
egurrezko detaile eta osagarriekin. 
Eta hau kolore eta tonu neutro eta 
itzaliekin uztartzen badugu, etxeko 
gelarik lasaigarriena bihurtuko dugu.

KOMUNA ZURE NEURRIRA 
Harri naturala, panel handiak… ta-
maina handiko elementuak ga-
rrantzia hartzen hasiak dira inte-
riorismoan, baita bainugeletan ere. 
Geroz eta arinagoak dira materia-

lak, muntatzeko errazak eta ia jun-
turarik gabekoak. Beraz, bainuge-
lak handiagoa emanen du. 

Baina zeurea gela txikia bada, 
elementu txikiak ere edertasuna 
eman diezaiokete bainugelari, 
adibidez, zeramikazko pieza txi-
kiekin (hexagonoak, triangeluak, 
laukizuzenak…) paretak eta lurra 
apaindu daitezke eta efektu bi-
sualak sor ditzakete. Koloreei 
dagokienez, urdina, arrosa eta 
horia dira nagusi azken aldian.

MARMOLA ERE  
MODERNOA IZAN DAITEKE
Marmola, bere testura eta iraunkor-
tasunagatik, material paregabea da 

lur eta paretetarako. Hainbat kolo-
re eta tonu izan ditzake eta askota-
riko diseinuak sortu. Beste zerbait 
nahi dutenentzako, alternatiba onak 
dira material portzelanikoa eta ha-
rri sintetikoa, besteak beste. 

NATURA NAGUSI
Biofilia dekoraziora ailegatu da. 
Horretarako, landareen 
erabilera elementu dekoratibo 
gisa oso inportantea da, baita 
kolore neutroak eta lur-kolo-
reak ere, paretetan zein 
altzarietan.

PAPER PINTATU ABSTRAKTUAK
Paretei itxura berria emateko paper pintatuak au-
kera erraz eta merkeak dira. Aurten patroi abstrak-
tuak eta geometrikoak eta kolore ilunak dira na-
gusi, lasaitasuna transmititzen dutenak.

KOLORETAKO  
ALTZARI  
METALIKOAK
Estilo industrialarekin segituz, 
herdoildutako gris eta marroiak 
pastel koloreekin ordezkatuko 
dira. Metalezko armairuak, 
apalategiak, komodak… 
edozein altzari da aproposa.

ATZERA BEGIRA
Vintage tendentzia beti da aukera ona eta altzariak 
berrerabiltzen ohitura jasangarriak sustatzen ditu-
gu. Etxeko altzari zaharrei bigarren bizia eman edo 
bigarren eskuko dendetan bila ditzakegu.

SUKALDEETAN 
JOERA BERRIAK 
NAGUSITZEN  
ARI DIRA

SUKALDE ARGITSUAK 
ETA IREKIAK  
Etxe zahar eta tradizionaletan 
oso ohikoa ez bada ere, etxebi-
zitza berrietan geroz eta gehiago 
ikusten dira sukalde irekiak eta 
jangelarekin edo egongelarekin 
lotuak. Aukera ona da batez ere 
leku mugatua dugunean, argita-
suna emanen baitio sukalde-jan-
gelari. 

SUKALDE  
JASANGARRIAK
Etxeko beste txokoetara bezala, 
sukaldera ere ailegatu da inguru-
menarekiko ardura. Material natu-

ral eta ekologikoak asko erabiltzen 
dira, ingurumena errespetatzen 
duten ekoizpen prozesuak dutenak. 
Honez gain, teknologia berriekin 
baliabideak errentagarriagoak egin 
ditzakegu eta kontsumoa murriztu; 
ura aurrezten duten txorrotak, etxe-
tresna efizienteak…

EGUNEROKO OTORDUE-
TARAKO NAHIKOA 
DUGU TXOKO TXIKIEKIN
Gizartearen erritmo azkarrari 
moldatzen dira gaur egun sukal-
deak, eta egunerokoan gosaldu, 
bazkaldu edo afaltzeko ez dugu 
mahai edo jangela handien beha-

rrik. Sukaldean otorduetarako 
txoko batekin aski izaten da as-
kotan; mahai txiki bat paretaren 
kontra, gosaltzeko barra eta aul-
ki batzuk edo mahaitxo borobil 
bat, besteak beste. Sukaldetik 
bisualki banatzeko, paper mar-
gotua eta dekorazioa erabil dai-
teke gelaren txoko horretan.

MARMOL ITXURAKO 
SUKALDE GAINAK
Sukalde modernoetan nabar-
mentzen den akabera portzela-
nikoa da, sukalde gainetan zein 
mahaietan. Benetakoa nahiz 
imitazioa izan, material garbia 

eta argitsua da, eta dotoretasuna 
ematen dio sukaldeari. Tenden-
tzia hau ez da inolaz ere berria, 
baina inoiz baino indar gehiago-
rekin etorri zaigu aurten eta etor-
kizunera begira ere horrela se-
gituko duela ematen du.

TXORROTA BELTZAK
Altzairu herdoilgaitzeko txorrotak 
alde batera utzita, txorrota beltzak 
gailentzen hasi dira egungo su-
kaldetan. Tradizionalak baino 
originalagoak dira eta helduleku 
eta lanpara beltzekin batera, 
gehiago kontrastatzen dute su-
kalde zuriarekin.

Etxeko sukaldea berritu nahi baduzu edo besterik gabe 
itxuraldatu, indarrean dauden tendentzia berriak ezagutu 
nahiko dituzu. Hona hemen: 


